
SIPA U TEŠNJU

Granate u miniranom
području

Nakon pronalaska velike kolicine vojnog naoru-
žanja na lokalitetu Trešnjev panj, općina Tešanj, iz
Državne agencije za istrage i zaštitu obavijestili su
jučer kako će uviđajne radnje na licu mjesta biti nas-
tavljene kada se stvore potrebni sigurnosni uslovi
za njihovo provođenje.

- Uviđajne radnje preduzet će policijski službeni-
ci MUP-a ZDK-a. Imajući u vidu činjenicu da SIPA vo-
di višemjesečnu istragu u vezi s nelegalnim skladi-
štenjem vojnog naoružanja na području navedene
općine, uviđaju će prisustvovati i inspektori SIPA, ka-
zala je portparolka SIPA Kristina Jozić.

SIPA nastavlja višemjesečnu istragu s ciljem prona-
laženja svih lokaliteta na kojima bi se mogla nalaziti
skrivena minsko-eksplozivna sredstva, kao i odgovor-
nih osoba umiješanih u ove nezakonite aktivnosti.

Oružje je, kako saznajemo, istreseno na nekada-
šnjoj liniji razgraničenja, u blizini minskog polja. Upu-
ćen je i poziv deminerima da pomognu u završet-
ku uviđaja i uklanjanju ovog oružja.

Na lokalitetu Tresnjev panj, u opcini Tesanj, ju-
čer je pronađena velika količina vojnog naoružanja,
a prema preliminarnim procjenama, riječ je o 500
granata kalibra 84 milimetra za bestrzajni top.

Prema raspoloživim obavještajnim podacima,
oružje se može dovesti u vezu sa naoružanjem ko-
je su pripadnici SIPA u julu pronašli u selu Kaloše-
vići, na području općine Tešanj. Zapakovane grana-
te pronađene su na veoma nepristupačnom terenu
na padinama Crnog vrha.


